
23090555
Zinema-aretoetako gorabeherak

Didaktikaria: Aitziber Larramendi

Olaia Urtiaga irratiko esatariak Antton Telleria eta Iker Lauroba  gonbidatu ditu irratsaio batera, 
eta zinema-aretoetan nola jokatzen dugun izan dute mintzagai. 

Sekuentzia honetan honako ariketa hauek egitea proposatzen dizugu: 

ZINEMA-ARETOETAKO GORABEHERAK

●     Zineari buruzko zeure gustuak zein 
diren azaltzea   

●     Audioa entzun eta erantzun egokia 
hautatzea 

●     -ko atzizkiaren erabilera aztertu 
eta elkarrizketa laburra egitea  

●     Zure ohituren berri eman eta 
pasadizo bat kontatzea. 

1.- ZINERA JOATEKO ZALETASUNA 
Jarri talde txikitan eta erantzun galderei: 

a) Zinezalea al zara? 

b) Zinemara joaten zara ala etxean ikusten dituzu pelikulak? 

c) Nolako pelikulak gustatzen zaizkizu (akziozkoak, thrillerrak, fantasiazkoak, beldurrezkoak, 
intimistak, giza harremanei buruzkoak, politikoak, …)? 

Oharra: Ikasgelan ez bazaude, talde-jarduera hau egiten hasi aurretik, adostu irakaslearekin batera 
zuen arteko komunikazio-tresna: foroa, posta elektronikoa, WhatsApp, Teams, Hangouts, Google Duo, 
Skype...

http://www.ikasbil.eus/

2.- ZINEAZ ARITZEA 
Jende guztia ez da zinezalea eta zinemara joatea ere ez da gauza bera guztiontzat, oso 
jokabide desberdinak izaten baititugu zine-aretoetan. Kontu horiez arituko dira entzungai 
honetan Antton Telleria, Iker Lauroba eta Olaia Urtiaga. 

Jarri binaka eta entzun audioa. Ondoren, egin aukera egokia eta partekatu erantzunak taldean: 

Anttoni zera gustatzen zaio: 

a) Zinea ikustea 

b) Zineaz aritzea     

Ikerrek honakoa dio: 

a) Zineaz asko ulertzen du, musikaz bezala, eta gustukoa du. Horregatik joaten zen Antiguoko 

zinemara ia astero. 

b) Bere ustez, zineaz ulertzea ez da ezinbestekoa zineaz gozatzeko, eta berak oso gustukoa du.   

Olaiak zera dio: 

a) Ez zaio gustatzen zinean inork zarata ateratzea, eta ez du inoiz jaten zine-aretoetan  

b) Ez zaio gustatzen jendeak ateratzen duen zarata, baina onartzen du zine-aretoetan jatea 

gustukoa duela.  

Binaka jarraituz, erantzun galderari: jarraian dituzun zerrendako kontu guztiak aipatu al 
dituzte irratiko kideek? Ikus erantzun zuzenak erantzun-orrian. 

● Pelikulei buruz hitz egitea, hau da, filma ikusi eta gero analisiak egitea
● Zinera bakarrik joatea 
● Zinean jatea   
● Covidarengatik zinera joan beharrean pelikulak etxetik ikustea 
● Kontzertuetako zarata gustukoa izatea 

3.- ZINEARI BURUZKO BI ORDUKO MAHAINGURUAK 

Jarri arreta egiturari: Bi orduko pelikula.  

Nolako galderari erantzuten dioten sintagmetan eta adina, prezioa, neurria,  pisua edo denbora 
adierazten duen izen bat zenbatzaile batekin agertzen denean, -ko atzizkia jartzen da, forma 
mugatu singularra erabiliz, eta ez mugagabea (ez –tako forma):  

hemezortzi urteko aktorea, luzera handiko pelikula, hiru metroko pantaila...  

Beraz, ez da erabili behar *hemezortzi urtetako aktorea, *hiru metrotako  pantaila… 

Zer pelikula mota da jasangaitzena zuretzat? Irakurri zerrenda eta ordenatu bakarka: hasi 
gustukoa edota jasangarria denarekin, eta amaitu jasanezinena den ikuskizunarekin.  

1. Hiru orduko pelikula 

2. Hiru lerroko azpitituluak dituen pelikula 

3. Animaliei buruzko ordu eta erdiko dokumentala 

4. Hamabost urteko gaztetxoei zuzendutako 
fantasiazko pelikula 

5. Duela berrogei urteko western bat 

6. Hamar minutuko film laburra 

NIRE ZERRENDA:

1. _______________________________________________________________________

2. _______________________________________________________________________

3. _______________________________________________________________________ 

4. _______________________________________________________________________

5. _______________________________________________________________________

6. _______________________________________________________________________

Jarri talde txikitan eta partekatu bakoitzak ordenatutako zerrenda. Ikusi zertan etorri zareten 
bat eta komentatu bakoitzaren gustuak. 

     - Nik ez ditut animaliei buruzko dokumentalak jasaten, eta, gainera, ordu eta erdiko                     
       dokumentala bada… 

    - Ba ni ez naiz gai hiru orduko pelikula bat ikusteko…  

4.- NOLAKO IKUSLEA ZARA?

Elkartu ikaskideekin talde txikitan eta kontatu elkarri nolako ohiturak edo jokabideak dituzuen 
zine-aretoetan. Hemen batzuk zerrendatu dizkizuegu:

➢ Erraz lo hartzen dut

➢ Jateko zerbait hartzeko ohitura dut: palomitak, patatak...

➢ Pelikulan zehar komentarioak egiteko ohitura dut 

➢ Mugikorra itzaltzea sarritan ahazten zait

➢ Bakarrik joatea gustatzen zait

➢ (...)

Kontatu zineman gertatutako pasadizo barregarri edo bitxi bat.

ERANTZUNAK
2.- Zineaz aritzea 
● a; b; b.
● Azken biak ez dira zuzenak:
     Covidarengatik zinera joan beharrean pelikulak etxetik ikustea. 

     Kontzertuetako zarata gustukoa izatea 

TRANSKRIPZIOA
ZINEA BAI, ZINEA EZ

Olaia Urtiaga esataria. Zinea bai ala ez?

Antton Telleria gonbidatua. Nik diot bai, ñabardura batzuekin.  

(barreak)

Olaia. Jo, beti igual.  

Antton. Nire postura izango da, zinea bai, zineaz hitz egitea, ez.  

Olaia. Eta orduan, ya está (kito): eztabaida hemen amaitu da.  

Antton. Ez. Ez. Ez. Ez. Ez. Ze(ren) nik hitz egingo dut zineaz hitz egiten dutenei buruz.  

Olaia. Benga! Bale!  

Iker Lauroba gonbidatua. Kolokio (mahainguru) eta antzeko…

Antton. Gustatzen zaizkit, pelikulak ikustea gustatzen zait, ondorengoa ja sobratzen zait: pelikula osteko analisia, irakurketak…

Iker. La 2n (TVE-ko 2. katean), egiten diren zera horiek, ez?, bi orduko mahainguruak…

Antton. …mahainguruak. E, beti…. Gero argituko dut nire postura.

Olaia. Iker? 

Antton. Laurobak argitu dezala ze(ren) beti ihesean aritzen da.  

Olaia. Bueno, argitu. Ea e!

Iker. Ba nirea ere antzekoa. A ber, zinezalea naiz, ez naiz aditua, ez dut ulertzen baina azkenean arteetan ere beti dago zera bat, ematen du ulertu behar duzula, 
ez? Jendeak esaten dizu: “Joder, nik musikaz ez dut ulertzen, baina ez dakit zein talde gustatzen zait [zaidan]”. Azkenean ez da beharrezkoa ulertzea zerbait 
disfrutatzeko, ez? Eta zinearekin gertatzen zait antzeko zerbait. Oso gustura ikusten dudan zerbait… Lehen, Antiguoko zinea irekita zegoenean, ia-ia astean behin 
joaten nintzen zinera…

Antton. A bai? Zinefiloa zaitugu? Lauroba, bai?

Iker. Bai. Bai. O sea (alegia) denetatik. Ez naiz, hori… Pelikula txekiar bat azpititulatua igual ez nuke ikusiko, ez?  

Antton. Igual Antiguoko zinera bakarrik joango zinen.

Iker. Bai.

Antton. Zer sentsazioa, zinera bakarrik joatea.   

Olaia. Bai. Egia da.   

Antton. Ez zarete pertsona hobeak , ez zarete zine-aretoa guziaren gainetik sentitzen?  

Olaia. Bai. Ausartzen zarenean, ez?, lehenengoz esaten duzunean, “ba gaur bakarrik joango naiz”

Antton. Bakarrik etorri naiz.  

Iker. Bai. Gero marabilla (txunditzekoa) bat da. Eta por tzierto, zuek normalean zinean jaten duen jendearekin?  

Antton. Puf!

Iker. Zer iritzi daukazue horren inguruan?  

Antton. Bueno.

Olaia. Baina zer jaten du?  

Iker. Eske, hori da gauza bat.  

Antton. Bai.  

Iker. Hasteko, nik palomitak-eta debekatuko nituzke zinean-eta. Palomitak, patatak, holako….       

Antton. …kirriskatsuak direnean….  

Olaia. Kris, kris, kris, kris…   

Iker. …pelikula bat ikusten zaude isiltasunean, eta ondokoa daukazunean…

Antton. Bueno, hain ondokoa ez.

Olaia. Bai. Bai.  

(hurrengo orrian jarraitzen du)

(aurreko orritik dator)

Antton. Orain urrutixeago dago sikiera.

Iker. Covidak gauza on batzuk ekarri ditu.  

Olaia. Eta zer onartuko zenuke orduan?

Antton. Ezer ez: ezin da jan.  

Iker. Ezin da jan, ez. Bai. Antzerkira joaten zarete, eta ez duzu jaten. Eta joaten zara kontzertu batera, eta bueno. (barreak)

Olaia. Ulertzen dut. Ulertzen dut. Eta niri egia da gainerakoak ere, bueno, gainerakoek egiten duten zarata gorroto dut, baina gero jatea gustatzen zait.  

Antton. Nik lehenago baloratuko nuke analisia.  

(barreak)

Antton. Nahiago norbait ondoan artoa jaten edukitzea eta entzutea irakurketak entzutea baino. Hau diot erabat konplexutik eta mugetatik. Ze(ren) kontua da ez 
naizela, ez naizela kapaza, ez naiz ondorio horietara iristen, eta orduan nire estrategia da “bale, nik, nik ulertu ez badut, hemen mundu guztia egon dadila isilik”. 
Nik Ikus-entzunezko Komunikazioa ikasi nuen, bejondeiala, ez didazue txalorik jo behar-eta. Ondo dago. Pelikulen analisiak-eta egiten genituen eta uf, jabetu 
nintzen ez dela inondik… Alegia, zinearekin disfrutatzen dut, pelikula bat ikusita gozatzen dut, baina gero konturatzen naiz ez naizela erdiaz-edo enteratu 
(jabetu).

Iker. Nik uste gauzak ere asmatzen dituztela ondoren. Hasten direla “bai, ze(ren) nire, nire paperak (rolak) esan nahi zuen hau eta beste”. Hori asmatzen ari 
zara. Hori ez zegoen hor.

Antton. Niri eragin dit horrek, ze(ren) sentitzen dut zinera joateko halako pereza (nagitasun) moduko bat, eta nik uste dut horregatik dela, tentsionatzen nau 
horrek…

Olaia. …geroko konbertsazioak…

Antton. …eta ulertu ez badut? Ulertzen ari ote naiz pelikula ikusten ari naizen bitartean. Niri gustatzen zait pelikula ikusi, ordu eta erdiko rato (une)…   

Olaia. …eta listo!

